
Annotatsiya. Magolada Qorovulbozor vohasida tabiiy holda o’suvchi foydali
o‘simliklarning kompleks tahlili keltirilgan. Unda foydali o’simliklarning
taksonomik, ekologik, biomorfologik va geografik targalishlari aniglangan.
Taksonomik tahlil natijasida Qorovulbozor foydali o‘simliklari 47 oila, 211
turkumga mansub 342 turdan iborat ekanligi aniglangan.

Kalit so’zlar: qorovulbozor vohasi, flora, oila, turkum, tur, hayotiy shakl,
areal.

AHHOTauMs. B cTaTbe mpeacTaBiICH KOMIUIEKCHBIM aHAIN3 MOJIE3HBIX
pacteHuii, mpouspacTaromux B npupoae B Kapoynbazapckom oasuce. B Hel
OIpCACIICHO TaKCOHOMMNYCCKOC, 9KOJIOTHYCCKOC, 6I/IOMOp(1)OJ'IOFI/I‘I€CK06 u
reorpa(bnquKoe PacIpoCTpaHCHUC IT0JIE3HBIX paCTeHHﬁ. B PE3YJIbTaTC
TaKCOHOMHNYCCKOI'O aHaJin3a YCTAHOBIJICHO, qTo ITOJIC3HBIC pacTCHUA
Kaposyn6azapa coctosT u3 342 BumoB, oTHOcAmuxcs k 47 cemerictBam u 211
poaam.

KiroueBblie cioBa: kapoBysbazapckuii oaszuc, (uopa, CeMEeCcTBO, poj, BHI,
YKU3HEHHAas popMa, apeall.

Annotation. This article provides a general analysis of naturally occurring
useful plants in the Karaulbazar oasis. The taxonomic, ecological,
biomorphological and geographical distribution of useful plants is determined in
this article. As a result of the taxonomic analysis, it was determined that the useful
plants of Qorovulbozor consist of 342 species belonging to 47 families and 211
genera.

Key words: gorovulbozor oasis, flora, family, genus, species, life form, area.

Kirish. Insonlar o‘simlik boyliklaridan turli xil magsadlarda, juda qadim
zamonlardan foydalanib kelmoqdalar. O’zbekiston florasi tarkibida ham foydali
o’simliklar salmoqli o’rinni egallaydi. Respublika bo’yicha olib borilgan so’ngi
tadqiqotlar natijasida O‘zbekiston hududida tabiiy holda 4380 turga yaqin o‘simlik
turlari o‘sishi gayd etildi [1]. Biroq keyingi yillarda antropogen va texnogen
omillarning tabiatga ta’siri ortib borishi natijasida floraning bioxilma-xilligi
kamayib bormoqda. Sanoatni rivojlantirish magsadida juda katta tabiiy maydonlar
o‘zlashtirilib zavod, fabrika va turli qurilish ishlari amalga oshirilmogda. Bundan
tashqgari atrof-muhitning ifloslanishi va o‘simliklardan no‘tog‘ri foydalanish
natijasida foydali o‘simliklar, ko‘plab kamyob, endem o‘simlik turlari va ularning
targalish maydonlari gisqarib, turlar soni kamayib bormoqgda. Shuni nazarda tutgan

holda tadqiqotlarimizda Qorovulbozor foydali o‘simliklarini aniglash va
inventarizasiya qilish dolzarb masalalardan biri deb hisoblaymiz [2,13].

Qorovulbozor vohasi O‘zbekistonning neft sanoat rivojlangan hududlaridan
bir sanaladi. Vohada neftni qayta ishlash zavodi mavjud bo‘lib, unda xorijiy
hamkorlar sifatida mutaxassislar faoliyat olib boradi. Bundan tashgari voha
markazida temir yo‘llarning mavjudligi hududga kirib kelishi mumkin bo‘lgan
adventiv  turlarning asosiy  tarqgatuvchisi  hisoblanadi. Hozirgi kunda
Qorovulbozorning shimoli-g‘arbida joylashgan Buxoro vohasida adventiv turlar
soni kundan sayin ortib bormogda [5,6,9,11,12].Ushbu turlarning ayrimlari
hududga jadal targalib, invaziv magomini olib, mahalliy turlarga salbiy ta’sir
ko‘rsatmoqda [4,7,8].Mazkur holatlar Qorovulbozor vohasida ham uchrash
ehtimoli yuqori ekanligini inobatga olib uning florasi tur tarkibini aniglash,
ularning kompleks tahlil gilish zarur.

Tadgiqot obyekti va METODLARI. Tadgigot ob’yekti Qorovulbozor vohasi
yuksak o‘simliklar hisoblanadi. Dala tadqiqotlari davomida yig‘ilgan o‘simliklarni
tur tarkibi, hayotiy shakllari “®nopa Y30ekucrana” va “Onpenenurensb pacTeHUI
Cpenneti A3un” ilmiy manbalari asosida aniglandi. Shuningdek, turlarni targalishi
va foydali xususiyatlarini aniqlashda H.Q. Esanovning “Buxoro vohasi florasi”
[14,15] manbalaridan foydalanildi.

Tadgigot natijalari. So’ngi yillarda olib borilgan botanik tadqiqotlar
natijasida Buxoro hududida 67 oila, 340 turkumga oid 764 tur o’simlik uchrashi
aniglandi [1]. Qorovulbozor vohasi florasi alohida tadgigot obyekti sifatida olimlar
tomonidan chuqur o’rganilmagan. H.Q.Esanov [3,10] tomonidan hudud florasi
Buxoro vohasi florasini o‘rganish davomida umumiy holda o‘rganilgan, ammo
floraning to‘liq tarkibi bo‘yicha ma’lumotlar keltirlgan emas. So’ngi yillarda
vohada olib borilayotgan tadqiqotlar davomida hududdan yig’ilgan gerbariylar
asosida voha florasi ro’yxati shakllantirildi va ularning konspekti yaratildi. Unga
muvofig Qorovulbozor vohasida 48 oila, 226 turkumga mansub, 380 tur yuksak
o’simliklar mavjud bo’lib, shundan foydalilik xususiyatiga egan bo’lgan 47 oila,
211 turkumga mansub 342 tur borligi aniglandi. Olib borilgan tadgiqotlar
davomida o‘simliklarning dorivorlik va boshga foydali xususiyatlari tahlil
aniglandi [16].Aniglangan turlarni dastlab taksonomik tahlili amalga oshirildi.

Taksonomik tahlil. Vohada olib borilgan tadqiqotlar davomida o‘simliklardan
namunalar yig‘ildi va ularning taksonomik tahlili keltirildi. Foydali o‘simliklarning
tahlil natijalari yirik taksonomik birliklarda quyidagicha namoyon bo‘ldi (1-
jadval).

1-jadval

Qorovulbozor vohasi florasidagi foydali o ’simliklarning yirik taksonomik

birliklarning nisbatlari

Soni
Bo’lim oila turkum tur
abs. % abs. % abs. %
Equisetophyta 1 2,1 1 0,47 1 0,29
Pynophyta 1 2,1 1 0,47 1 0,29

Magnoliophyta: 45 95,74 209 99,05 340 99,41

Magnoliopsida 37 78,72 185 87,68 320 93,57
Liliopsida 8 17,02 24 11,37 22 6,43
Jami 47 100 211 100 342 100

Jadvaldan ko’rish mumkinki Qorovulbozor florasining asosiy tarkibiy gismini
Magnoliyatoifalar (Magnoliophyta) tashkil qgilib, 340 turni (99,41%) tashkil etadi.
Shundan ikki pallalilar (Magnoliopsida) 320 tur (93,57 %), bir pallalilar
(Liliopsida) esa 22 tur (6,43 %) dan iborat.

Flora tarkibida foydalilik xususiyatiga ega bo’lgan yuksak o’simlik turlariga
boyligi jihatdan Amaranthaceae — 55 tur (16%), Asteraceae — 45 tur (15,17%),
Poaceae — 36 tur (10,52%), Brassicaceae — 32 tur (9,35%), Fabaceae — 31 tur
(9,1%) kabi oila vakillari yetakchilik qilsa, keyingi o’rinlarda Boraginaceae — 12
tur (3,5%), Polygonaceae va Convolvulaceae — 9 tadan tur (2,63%) va Lamiaceae
— 7 tur (2%) va boshqa oila vakillari turadi. Voha foydali o‘simliklarining yetakchi
oilalari 2-jadvalda keltirilgan.

2-jadval

Qorovulbozor vohasi florasida tarkibidagi foydali o ’simlik turlari ko pligi

jihatidan yetakchi oilalar

Oilalar turkumlar soni turlar soni %
Amaranthaceae 27 55 16
Asteraceae 28 45 15,17
Poaceae 25 36 10,52
Brassicaceae 21 32 9,35
Fabaceae 14 31 9,1
Boraginaceae 7 12 3,5
Polygonaceae 4 9 2,63
Convolvulaceae 4 9 2,63
Lamiaceae 7 7 2

Bu yetakchi oilalar voha foydali o‘simliklarining 69% (236 tur) ni tashkil
etadi. Bundan tashqari voha florasi tarkibida foydalilik xususiyatiga ega bo’lgan
o’simlik turlariga boyligi jihatidan bir gancha turkum vakillari boshqa
turkumlardan ajralib turadi. Hududda foydalilik xususiyatiga ega bo’lgan 211
turkumga mansub yuksak o’simlik turlari aniqlandi. Turlarga boyligi jihatidan
Salsola (13 tur éxu 3,8 %) va Astragalus (12 tur éxu 3,5 %) turkum vakillari
hududda yetakchilik giladi. Qolgan turkum nisbatan kam turlardan tashkil topgan.
Bu esa hududda hozir antropogen ta’sir yuqori ekanligini ko’rsatadi.

Ekologik tahlil. Qorovulbozor hududi asosan cho’l mintaqasiga xosligi, ya’'ni
namlik va yog’ingarchilik past, iqlimi quruq, tuprog’ining ozuqalik darajasi past
bo’lganligi sabab, faqat cho’l mintaqasi xos bo’lgan o’simliklar qoplami uchraydi.
Vohaning foydali o‘simliklari tadqiqot hududining turli tuproglarida targalganligini
ko‘rish mumkin. Jumladan, qumli hududlarda asosan psammafit turladan
Agriophyllum latifolium, A. minus, Atriplex dimorphostegia, Astragalus
harpilobus, Andrachne rotundifolia, Carex pachystylis, C. physodes,

Ceratocephala falcata, Chamaesphacos ilicifolius, Cutandia memphitica,
Consolida leptocarpa, Crucianella filifolia, Diarthron vesiculosum, Erodium
oxyrrhynchum, Hyalea pulchella, Hypecoum parviflorum, Ferula karelinii, F.
foetida, Isatis minima, I. violascens, Koelpinia turanica, Papaver pavoninum,
Rhabdotheca korovinii, Roemeria refracta, Tetracme recurvata, daraxt va
butalardan Haloxylon persicum, Calligonum caput-medusae, C. microcarpum,
Salsola richteri va boshgalarni uchratish mumkin.

Sho‘r tuproglarda uchraydigan galofit turlar tuprogning sho‘rlanish darajasiga
qarab tarqaladi. Bu turlar orasida ayniqgsa, sho‘radoshlar oilasi vakillari (Kalidium
caspicum, Salicornia europeae, Salsola arbuscula, S. orientalis, Suaeda arcuata,
Halostachys belangeriana, Halocnemum strobilaceum, Halimocnemis latifolia,H.
macrantha) dominantlik giladi. Bu o‘simliklarning poya va barglari sersuv bo‘lib,
unda ko‘p miqdorda tuz va ishqor to‘planadi. Hududning gipsli tuproqlarda asosan
Artemisia turkum vakillari ko‘p uchraydi. Ular chorva mollarini bogishda asosiy
yem-xashak turlardan biri bo‘lib hisoblanadi. Shu bilan birga Reaumuria
turkestanica, Cleome fimbriata, Haplophyllum versicolor, H. robustum, Iris
longiscapa, Allium sabulosum va boshqga turlarni ko‘rish mumkin. Shuningdek
Buxoro viloyatining boshga tumanlarida uchramaydigan, Handelia trichophylla
turini keltirish mumkin.

Qorovulbozor vohasining janubiy hududlarida taqir tuprogli maydonlar ham
uchraydi. Vohaning taqir tuproglarida Bromus tectorum, Bromus danthoniae,
Eremopyrum bonaepartis, Eremopyrum triticeum, Gamanthus gamocarpus,
Ceratocarpus utriculosus, Ferula foetida kabi foydali xususiyatga ega turlar keng
targalgan.

Hududning sug’oriladigan maydonlarida begona o‘tlar, daryo bo‘ylari va
sernam yerlarda to‘qayga xos daraxt, buta hamda ko‘p yillik o‘simliklar keng
targalgan. Bularga Populus euphratica, Salix alba, Elaeagnus angustifolia,
Tamarix turlari, Halimodendron halodendron, Glycyrhiza glabra, Trachomitum
lancifolium, Cynanchum sibiricum, Calystegia sepium, Cuscuta lehmanniana,
Erianthus ravennae, Phragmites australis, Typha angustifolia, Karelinia caspia va
boshqgalar kiradi.

Biomorfologik tahlil. Qorovulbozor vohasi foydali o‘simliklarining hayotiy
shakllari bo‘yicha ilmiy manbalar va kuzatishlar asosida quyidagi natijalar olindi
(3-jadval).

3-jadval
Qorovulbozor vohasida tarqalgan foydali xususiyatiga ega bo’lgan
o simliklarning hayotiy shakllari.

Hayotiy shakllar Turlar soni % ko’rsatgichi
Daraxt 7 2
Buta 20 5,85
Butacha 4 1,17
Yarim buta 11 3,22
Yarim butacha 4 1,17
Ko’p yillik 101 29,53

IkKi yillik 12 3,5
Bir yillik 187 54,68
Jami 342 100

Yuqoridagi jadvaldan ko’rinib turibdiki voha florasi tarkibida daraxt, buta,
yarimbuta kabi hayotiy shakllarga ega bo’lgan o’simlik turlar soni kam, hudud
florasining asosiy qismini esa bir yillik va ko’p yillik o’simliklar tashkil etadi (288
tur yoki 84,21%). Bunday holat cho’l floralarining 0’ziga xos xususiyatlari bo’lib
hisoblanadi.

Tadgigot hududining asosiy belgilaridan biri bu bir yillik fitosenozdagi yugori
o’rni sanaladi. Ular florada 187 turni (54,68%) tashkil qiladi. Bir yillik
o’simliklarning yetakchilik gilishini hududning qurg’oqchil iglim sharoiti, ekinlar
orasida begona o’tlarning asosiy qismi shu hayotiy shaklga ega ekanligi va
antropogen omillar ta’sirining yuqoriligi bilan izohlash mumkin.

Tadqgiqot hududida bir yillik o’simliklar asosan Amaranthaceae (39 tur;
20,85%), Brassicaceae (30 tur; 16%), Asteraceae (24 tur; 12,83%), Poaceae (21
tur; 11,23%), Fabaceae (11 tur; 5,88%) va Boraginaceae (9 tur; 4,81%) oilalari
vakillari ko’p uchrashi aniglandi.

Geografik tahlil. Qorovulbozor vohasi foydali o’simliklarini geografik
tarqalishi bo’yicha ham tahlil qilganda, hudud o’simliklari bir qancha areal tiplarga
mansubligi aniglandi. Eng keng targalganlari Turon areal tipiga mansub 45 tur
(foydali o’simliklar soniga nisbatan — 13,16%), Eron-Turon 42 tur (12,28%), Eron-
O’rta Osiyo 40 tur (11,7%), Qadimiy Sharqiy O’rtayer 29 tur (8,48%), O’rta Osiyo
28 tur (8,18%), Palearktika 27 tur (7,89%), Plyuregional 22 tur (6,43%),
Golarktika 19 tur (5,55%) o’simlik uchrashi aniglandi. Quyidagi diagrammada
hududda tarqalgan o’simliklar ko’rsatkichi mos ravishda areal nomi bilan
ko’rsatilgan.

4-jadval
Qorovulbozor foydali o ‘simliklarining areal tiplari bo ‘yicha tarqalishi

M Turon
M Eron-Turon
H Eron-O'rta Osiyo
B Qadimiy-Sharqiy O'rtayer
m O'rta Osiyo
M Palearktika
Qadimiy O'rtayer

Plyuregional

Golarktika

Hudud o’simliklarini geografik tahlil jarayoni o’rganilganda hudud

o’simliklar qoplami tabiiy floralar uchun xos bo’lgan xususiyatlarni namoyon

qilishi va uning tarkibini shakllanishi jadal davom etayotganligini ko’rsatadi.

Areal tiplari orasida Turon sinfiga mansub 45 tur (13,16%) o’simlik uchraydi.
Bu Qorovulbozor vohasi florasi tabiiy flora ekanligini namoyon etuvchi asosiy
belgilardan biri hisoblanadi. Hududda Palearktik, Golarktik va Plyuregional areal
tiplariga mansub o’simlik turlarining boshqa tiplarga nisbatan biroz yuqori ekanligi
tabily landshaftlarni antropologik ta’sir natijasida o’zlashtirilayotganligini
ko’rsatadi.

Xulosa. Demak, Qorovulbozor vohasining o‘simliklarining tahlili uning
tarkibida Eron-Turon turlarining ko‘pligi hudud florasining tabiiy flora ekanligini
namoyon qildi. Turlarning geografik tarqalishi hududda antropogen ta’sirlar yuqori
ekanligini ko‘rsatdi. Bu esa chetdan kirib kelayotgan turlarning begona o‘tlarning
o‘rni yuqori ekanligidan dalolat beradi.

